
GOUVÈNÈ CUOMO ANONSE PLIS PASE 5 MILYON DOLA NAN FINANSMAN KRIZ 

OPYOYID LA POU FÒMASYON SOU JÒB AK MENDÈV  
  

Finansman Yon Pati nan Ijans Sante Nasyonal ak Rekiperasyon apre Katastwòf, 
Sibvansyon Nasyonal pou Travayè Deplase Depatman Travay Etazini an  

  
  

Gouvènè Andrew M. Cuomo te anonse jodi a Depatman Travay (Department of Labor, 
DOL) Eta New York la te resevwa jiska 5.59 milyon dola sibvansyon federal pou ede 
bay nouvo fòmasyon pou travayè, gen ladan l tou moun ki nouvo nan mendèv yo, kriz 
opyoyid la te afekte oswa ap afekte. Anplis fon an pral itilize pou devlopman mendèv 
nan pwofesyon ki adrese oswa prevni pwoblèm ki gen rapò ak opyoyid yo nan tout eta 
a, tankou founisè sèvis tretman pou depandans yo, jesyon doulè ak founisè sèvis 
terapi yo, epi founisè tretman sante mantal yo. Inisyativ sa a konplete efò pèmanan 
Depatman Sante (Health Department) Eta a ak Biwo Sèvis pou Alkolis ak Toksikomani 
an (Office of Alcoholism and Substance Abuse services, OASAS) pou antrene kòlèg ki 
nan rekiperasyon pou travay ak lopital yo, nan asiste moun avèk dezòd nan itilizasyon 
sibstans pou jwenn tretman.  
  
“Epidemi opyoyid la retire trajikman lavi twòp Nouyòkè epi li kontinye afekte kominote 
yo nan tout Eta a”, Gouvènè Cuomo te deklare. “Finansman sa a pral pèmèt nou 
etann pwogram yo ki non sèlman bay tretman men tou ki sipòte opòtinite karyè pou 
Nouyòkè yo k ap konbat depandans epi ede yo finalman rann epidemi opyoyid la yon 
bagay pase.”  
  
“Adrese epidemi opyoyid la egzije solisyon ki kreyatif pou ede Nouyòkè yo jwenn wout 
rekiperasyon”, Gouvènè Adjwen Kathy Hochul, ki te fè anons jodi a nan 
Rochester, te di. “Depatman Travay Eta New York la pra itilize fon sa a pou asire l sila 
yo ki afekte ak kriz la gen aksè ak opòtinite devlopman mendèv. Finansman sa a pral 
fòme tou nouvo pwofesyonèl nan rekiperasyon pou fè fas ak demann kwasan nan tout 
eta a.”  
  
Depatman Travay Anplwa ak Administrasyon Fòmasyon Etazini (United States 
Department of Labor Employment and Training Administration) te distribye fon sa a 
pou kreye opòtinite anplwa epi bay anplwa ak aktivite fòmasyon, gen ladan l sèvis sip 
yo, pou adrese enpak ekonomik ak sou mendèv ki gen rapò ak itilizasyon jeneral, 
depandans ak ovèdòz opyoyid. Yo estime finansman sa a pral ede ozalantou 700 
moun, men efè kimilatif sibvansyon an ka afekte pi plis moun.  
  
Komisè Depatman Travay Eta a, Roberta Reardon, te deklare, “Kriz opyoyid la 
touche tèlman anpil kominote nan tout eta New York men sibvansyon sa a kapab 
montre yon limyè nan pwent tinèl la nan sa ki gen rapò ak depandans epi 
rekiperasyon. Fon sa yo pral kreye jòb epi ede bay fòmasyon esansyèl ak devlopman 



 

 

mendèv - nan konfwonte pwoblèm nan sou plizyè ang diferan epi nan jwenn solisyon 
reyèl pou moun ak fanmi k ap lite ak depandans”.  
  
Komisè Sante Eta New York la, Doktè Howard Zucker te deklare, “Anba lidèchip 
Gouvènè Cuomo, New York reponn agresivman ak epidemi opyoyid la sou plizyè ang. 
Sibvansyon sa a pran sepandan yon apwòch anplis nan ede moun opyoyid afekte yo 
non sèlman pou retounen travay men pou yo kapab itilize eksperyans yo pou ede lòt ki 
afekte menm jan an. Depatman an pa ka tann pou li kolabore ak DOL la ak OASAS 
pou fòme kòlèg epi mete yo an kontak ak lopital yo epi pwogram ki baze sou kominote 
yo kote yo ka ede lòt gen aksè ak sèvis yo bezwen”.  
  
Komisè Biwo Sèvis pou Alkolis ak Toksikomani Eta New York, Arlene González-
Sánchez, te di, “Enpak negatif depandans yo konsiderab epi yo ka wè dega li nan lavi 
moun, fanmi ak kominote nan tout Eta nou an. Fon vital sa a pral ede nou ogmante 
opòtinite mendèv ki gen rapò ak depandans, bay resous anplis ki enpòtan pou konbat 
depandans epi ede plis Nouyòkè rebati lavi yo epi atenn rekiperasyon alontèm”.  
  
Patisipan elijib yo gen ladan l:  
  

• Travayè deplase;  
• Moun yo revoke tanporèman oswa yon fason pèmanan akòz kriz opyoyid la;  
• Moun ki nan chomaj alontèm; ak  
• Moun k ap travay ak tèt yo ki te vin nan chomaj oswa konsiderableman 

souzanplwaye akòz depandans opyoyid la.  
  
Depatman Travay Eta New York la pral kolabore ak Komite Devlopman Mendèv Lokal 
(Local Workforce Development Boards, LWDB) yo ak òganizasyon nan komonitè yo - 
gwoup ki travay dirèkteman ak moun ki oswa te dirèkteman afekte ak itilizasyon 
opyoyid la - pou atake pwoblèm nan. LWDB yo ak òganizasyon yo reprezante 21 nan 
62 Eta New York yo epi 7 nan 10 rejyon yo (Distrik Kapital, New York Santral, Finger 
Lakes, Hudson Valley, Long Island, North County, ak Mohawk Valley).  
  
Kèk egzanp Fòmasyon ak Sèvis Karyè gen ladan l men san yo pa limite ak:  
  

• Fòme patisipan yo pou resevwa sètifikasyon sa yo: Antrenè pou Rekiperasyon, 
Navigatè pou Rekiperasyon Kòlèg, Depandans Chimik, Antrenè Lavi, Teknisyen 
Sante Mantal, Sekouris Elemantè, Ajan paramedikal.  

• Plase patisipan yo nan pòs konseye kòlèg yo pou resevwa sètifaksyon kòlèg yo 
atravè fòmasyon pandan yo nan jòb la.  

• Bay anplwa tanporè nan soulajman katastwòf pou Konseye Alkolis ak 
Toksikomani yo ki gen kalifikasyon, ak Pwomotè Rekiperasyon Kòlèg yo ki 
Sètifye yo, Asistan Enfimyè ki Sètifye yo, Asistan Medikal yo ak Travayè nan 
Sansibilizasyon Kominote yo.  

• Konseye Pwofesyonèl ak Antrenè pou Rekiperasyon yo pral anplwaye pou bay 
sèvis dirèk ak patisipan nan sibvansyon an, nan Sant Pwofesyonèl yo ak nan 
lokal patnè yo.  

• Navigatè pou Rekiperasyon Kolèg Mobil yo pral anplwaye pou kowòdone swen 
pasyan ekstèn yo ak sèvis tretman epi devlope plan anplwa pou patisipan yo.  

  



 

 

Depi lè li pran pouvwa, Gouvènè Cuomo te mete sou pye yon apwòch plizyè branch 
agresif pou rezoud flewo opyoyid la, epi li te kreye yon kontinyòm swen kont 
depandans ak prevansyon total, tretman ansanm ak sèvis rekiperasyon.  
  
Ane sa a, Gouvènè a te pwopoze pou l fè New York premye eta nan nasyon an ki te 
adopte agresivman depistaj woutin pou dezòd nan itilizasyon sibstans atravè yon 
kesyonè estandadize, pou tout pasyan yo nan kontèks swen sante primè yo epi 
koneksyon ak sèvis tretman ak kominotè, jan sa apwopriye. Kòlèg ki fòme yo, ak 
eksperyans pèsonèl nan zafè depandans, pral deplwaye nan depatman ijans yo nan 
tout eta a pou travay ak pasyan ovèdòz yo, pou ede yo gen aksè ak program tretman 
apwopriye, ki baze sou kominote a dapre chwa yo. Kòlèg sa yo pral fè suivi ak pasyan 
yo, pou asire yo bezwen tretman pasyan yo ap kontinye satistè.  
  
An 2016, Gwoup Travay pou Ewoyin (Heroin Task Force) ke Gouvènè Cuomo te mete 
sou pye a yo te rekòmande nouvèl sèvis ki pa tradisyonèl yo, ki gen ladan sant 
rekiperasyon yo, lojman club pou jèn yo, sèvis konpayon ki elaji yo, ak sant aksè ki 
ouvri 24 sou 24, 7 jou sou 7 yo, ki ap bay evalyasyon ak referans imedya a swen. Yo te 
etabli depi lè sa a sèvis sa yo nan divès kominote alantou eta a, epi yo te ede moun ki 
nan bezwen yo aksede a swen pi pre kote yo ap viv la.  
  
Gouvènè a te pwopoze refòm lejislatif ak reglemantè pou pèmèt moun jwenn tretman 
pi rapid lè yo elimine divès restriksyon sou asirans yo, ansanm ak pwojè lwa pou redwi 
dire pifò preskripsyon pou opyoyid yo soti 30 jou pou vin 7 jou, ak pwojè lwa pou 
ogmante opòtinite fòmasyon ak edikasyon pou moun ki gen otorizasyon pou preskri 
medikaman yo. Gouvènè Cuomo te pran mezi tou pou konbat sèvis koutye ilegal 
pasyan yo ak sèvis tretman pou adiksyon ki twonpè yo.  
  
Gouvènè a te travay tou pou ogmante fòmasyon ak disponibilite naloksòn, sa ki ap 
lakòz plis pase 300,000 moun nan Eta New York ki ap jwenn fòmasyon epi ki ekipe ak 
medikaman ranvèsman dozaj eksesif opyoyid. Atravè aksyon Gouvènè Cuomo yo, 
famasi yo ki toupatou nan Eta New York yo kounye a kapab bay naloksòn san yon 
preskripsyon.  
  
Pou plis enfòmasyon sou resous sou epidemi opyoyid pou founisè ak moun yo, vizite 
silvouplè https://www.health.ny.gov/community/opioid_epidemic/.  

